
"GAAN DAN HEEN…”

(Die weg vorentoe vir die Kerk)

”Gaan dan na al die nasies en maak die mense My dissipels:

… en leer hulle om alles te onderhou wat Ek julle beveel het.

En onthou:  Ek is by julle al die dae tot die voleinding van die wêreld.”

(Matteus 28:19-20)

Beste Vriende in die Here

Die volgende KwaSizabantu Predikantekonferensie word D.V. vir 3 – 6 Maart 2003 beplan.  Maak asseblief ‘n aantekening hiervan in u dagboek en sit daardie datums eenkant as ‘n belangrike deel van u voorbereiding en wapenrusting vir die Kerk se opdrag om vorentoe te gaan in oorwinning en die Evangelie aan al die nasies te bring.

Soos u miskien weet, het ons nie in Maart 2002 ‘n KwaSizabantu Predikantekonferensie in Suid-Afrika gehou nie, maar ‘n opwindende Predikantekonferensie het wel vanaf 6 – 9 Mei in die KwaSizabantu-sentrum in Switserland plaasgevind.  U kan meer inligting oor daardie konferensie en die verskillende sprekers en boodskappe op die Sending se webblad vind:

www.ksb.org.za/Ministers_conference/2002/europe_kwasizabantu_ministers_2002.htm
U is sekerlik terdeë daarvan bewus dat die fondamente van die Kerk tans hewige aanslae beleef.  Leidende teoloë in Suid-Afrika betwyfel openlik die opstanding van die Here Jesus uit die dood, Sy hemelvaart en of Hy absoluut die enigste weg tot saligheid is.  Hiermee saam is daar ‘n sterk beweging na humanistiese denkwyses wat tot gevolg het dat die gesin, morele waardes en baie ander aspekte van ons daaglikse lewe onder geweldige druk kom.  Die opdrag “Gaan dan heen”, is so te sê vergete terwyl Christene spartel om kop bo water te hou.  Sommige is besig om te verdrink en het self behoefte daaraan dat die dissipels van die Here weereens die reddingstou na hulle moet uitgooi.  Dit is ons gebed dat hierdie konferensie vir u ‘n hulp sal wees in u bediening.

SPREKERS:

Sommige van die sprekers wat sal optree:

BIERI, Prof.Dr. Jean Baptiste
Professor in teologie te IBE in Lamorlaye, Parys

BURGER, Dr Isak
President van Apostoliese Geloofsending in Suid-Afrika

BUYS, Prof Flip
Prinsipaal van Mukhanyo Teologiese Kollege in KwaNdebele & Buitengewone Professor in Sendingwetenskap aan die Potchefstroomse Universiteit vir CHO

CHAUKE, Eerw Joseph
Afrika Jeugevangelisasie

ZAREMBA, Rev Piotr (Peter)
Senior pastoor van Eerste Baptiste Kerk, Poznan
(Pole); Bybelvertaler; Outeur; Direkteur van `In Touch Mission’ in Pole en van ‘n Bybelskool
Die konferensiedatums is 3 - 6 Maart 2003, D.V.  Die eerste diens begin Maandagaand 3 Maart om 7:30 nm en die laaste byeenkoms eindig op Donderdagoggend 6 Maart.  Dit word so beplan sodat predikante oor die naweek by hulle gemeentes kan wees.

TEMA:

Die tema van die konferensie is  “GAAN DAN HEEN…"  (Die weg vorentoe vir die Kerk), omdat baie kerke erken dat hulle agteruitgaan en sukkel om vas te hou aan die bietjie wat nog oor is.  Baie min kan eerlik sê dat hulle vooruitgang maak en die Groot Opdrag uitvoer.  Hierdie konferensie sal sommige van die hindernisse vir vooruitgang ondersoek en ook kyk na die Bybelse manier om in vorentoe-rat te kom en hierdie opdrag uit te voer.

Ons sal mettertyd vir u meer inligting oor onderwerpe en ander sprekers aanstuur.  Intussen wil ons u aanmoedig om biddend hierdie uitnodiging te oorweeg, vir uself en enige kollegas wat in ‘n Christelike bediening is.  Laat ons per brief, e-pos, telefoon of faks weet indien u kan kom.

Telefoonnommer:

(032) 481-5500

Faksnommer:


(032) 481-5510

E-posadres:


ministersconference@kwasizabantu.com 

Webwerf:


www.kwasizabantu.com/Ministers_conference/conf.htm 

Ons sien daarna uit om van u te hoor.

Met vriendelike groete in Sy diens

____________

Erlo Stegen

Uitnodiging na Predikantekonferenisie  3 - 6 Maart 2003











